
1 статья. Пыртны “Коми Республика мутасын культура озырлун объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан обласьтын ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2004, 10 №, 3472 ст.; 2006, 12 №, 4648 ст.; 2007, 12 №, 5343 ст.; 2008, 9 №, 408 ст.; 2009, 11 №, 176 ст.; 2012, 51 №, 1156 ст.; 2013, 11 №, 221 ст.; 2014, 27 №, 532 ст.; 2015, 21 №, 296 ст.; 2016, 21 №, 326 ст.; 2017, 21 №, 360 ст.; 2018, 4 №, 62 ст.) татшӧм вежсьӧмъяс:
1. 2 статья гижны тадзи:
“2 статья. Коми Республикаса Каналан Сӧветлӧн 
                   культура озырлун объектъяс видзан, 
                   наӧн вӧдитчан, паськыда тӧдмӧдан 
                   да канмуӧн дӧзьӧритан обласьтын уджмогъяс 
Коми Республикаса Каналан Сӧветлӧн культура озырлун объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан обласьтын уджмогъясӧн лоӧны:
1) культура озырлун объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан обласьтын Коми Республикаса оланпасъяс да мукӧд нормативнӧй инӧда акт примитӧм да найӧс олӧмӧ пӧртӧм бӧрся видзӧдӧм;
2) федеральнӧй оланпастэчасӧн Россия Федерациялӧн субъектъясса оланпас пыртысь (бӧрйӧм) канму власьт органъяслӧн уджмогъяс лыдӧ пыртӧм мукӧд уджмог.”.
2. 21 статьялӧн 3 пунктса “а” пунктулын:
1) коймӧд абзац гижны тадзи:
“историко-культурнӧй канму экспертиза (водзӧ - историко-культурнӧй экспертиза) котыртӧм да нуӧдӧм (культура озырлун объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан обласьтын Россия Федерацияса Веськӧдлан котырӧн уполномочитӧм федеральнӧй олӧмӧ пӧртысь власьт органлысь уджмогъяс збыльмӧдӧм вылӧ колана юкӧнын историко-культурнӧй канму экспертиза котыртӧм да нуӧдӧм кындзи (водзӧ – культура озырлун объектъяс дӧзьӧритан федеральнӧй орган);”;
2) дас кыкӧд абзац гижны тадзи:
“культура озырлун объектъяс вылын гижӧдъяс да пасйӧдъяс ӧшӧдӧм, кӧні эм культура озырлун объект йылысь юӧр (водзӧ – юӧртан гижӧдъяс да пасйӧдъяс);”.
3. 3 статьялӧн 1 юкӧнса 18 пунктын “дінму тӧдчанлуна историческӧй овмӧдчӧминъяслысь” кывъяс вежны “Коми Республикалӧн историялы да культуралы торъя тӧдчанлуна историческӧй овмӧдчӧминъяслысь (водзӧ –  дінму тӧдчанлуна историческӧй овмӧдчӧминъяс)” кывъясӧн.
4. 31 статьяса 1 юкӧн гижны тадзи:
“1. Культура озырлун объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан обласьтын культура озырлун объектъяс дӧзьӧритан дінму органлӧн уджмогъяс лыдӧ пырӧны:
1) Федеральнӧй оланпаслӧн 33 статья серти дінму тӧдчанлуна культура озырлун объектъяс, эрдӧдӧм культура озырлун объектъяс канмуӧн дӧзьӧритӧм, кытчӧ пырӧ: 
а) культура озырлун объект паса объектъяс канмусянь арталӧм, та лыдын эрдӧдӧм культура озырлун объектъяс лыддьӧгӧ объектсӧ пыртӧм йылысь либӧ эрдӧдӧм культура озырлун объектъяс лыддьӧгӧ объектсӧ пыртӧмын ӧткажитӧм йылысь помшуӧм примитӧм, эрдӧдӧм культура озырлун объектъяс лыддьӧг лӧсьӧдӧм да нуӧдӧм, реестр лӧсьӧдӧм (реестр нуӧдӧм кындзи); 
б) историко-культурнӧй экспертиза котыртӧм да нуӧдӧм (культура озырлун объектъяс дӧзьӧритысь федеральнӧй органлысь уджмогъяс збыльмӧдӧм вылӧ колана юкӧнын историко-культурнӧй канму экспертиза котыртӧм да нуӧдӧм кындзи); 
в) культура озырлун объектъяс дӧзьӧритысь дінму органлысь уджмогъяс збыльмӧдӧм вылӧ колана туялӧмъяс котыртӧм; 
г) культура озырлун объект серти корӧмъясӧн, кутшӧмъясӧс дасьтӧма Федеральнӧй оланпас серти, культура озырлун объект вылӧ асэмбуралан инӧд либӧ мукӧд эмбур инӧд вылӧ дзескӧдӧмъяс (сьӧктӧдӧмъяс) урчитӧм; 
д) Федеральнӧй оланпасӧн урчитӧм случайясын да пӧрадокын культура озырлун объектъяс дӧзьӧритан зона проектъяс дасьтӧм, сӧгласуйтӧм да вынсьӧдӧм (федеральнӧй тӧдчанлуна культура озырлун объектъяс дӧзьӧритан зона проектъяс сӧгласуйтӧм да федеральнӧй тӧдчанлуна нималана инлӧн мутас мудоръясын кар стрӧитан уджаланарт дорӧ корӧмъяс урчитӧм кындзи), а сідзжӧ муяс сетӧм йылысь да налысь инӧда режим вежӧм йылысь федеральнӧй олӧмӧ пӧртысь власьт органъяслысь, Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь помшуӧмъяс сӧгласуйтӧм; 
е) дінму тӧдчанлуна нималана инлӧн мутас мудоръясын удж нуӧдӧм дорӧ корӧмъяс, дінму тӧдчанлуна нималана инлӧн мутас мудоръясын кар стрӧитан уджаланарт дорӧ корӧмъяс урчитӧм; 
ж) му участокӧн, кӧні меститчӧма археология озырлун объект, вӧдитчан торъя режим урчитӧм; 
з) культура озырлун объект видзӧм серти уджъяс нуӧдӧм вылӧ колана проектнӧй документация сӧгласуйтӧм; 
и) Федеральнӧй оланпаслӧн 30 статьяын индӧм корсьысян, проектируйтан, стрӧитчан, овмӧс нуӧдан уджъяс, вӧрӧн вӧдитчан уджъяс да мукӧд удж нуӧдігӧн Федеральнӧй оланпасӧн урчитӧм случайясын да пӧрадокын реестрӧ пыртӧм культура озырлун объектъяс эрдӧдӧм культура озырлун объектъяс либӧ культура озырлун объект паса объектъяс видзӧмсӧ могмӧдан мераяс збыльмӧдӧм; 
к) реестрӧ пыртӧм культура озырлун объектлысь дӧзьӧританторсӧ да татшӧм объектлӧн мутаслысь мудоръяссӧ урчитӧм; 
л) культура озырлун объектъяс вылын юӧртан гижӧдъяс да пасйӧдъяс ӧшӧдӧм; 
м) Федеральнӧй оланпасӧн урчитӧм случайясын да пӧрадокын культура озырлун объект видзӧм серти уджъяс нуӧдӧм вылӧ задание да культура озырлун объект видзӧм серти уджъяс нуӧдӧм вылӧ разрешение сетӧм (археология озырлун объектъяс эрдӧдӧм да туялӧм серти уджъяс нуӧдӧм вылӧ разрешениеяс (восьса листъяс) сетӧм кындзи); 
н) культура озырлун объект видзӧм серти уджъяс нуӧдӧм йылысь отчётнӧй документация вынсьӧдӧм; 
о) реестрӧ пыртӧм культура озырлун объектъяс вит вонас ӧтчыдысь видлалӧм да фотоӧн пасйӧм сы могысь, медым индыны найӧс видзӧмсӧ могмӧдӧм серти мероприятиеяс; 
п) реестрӧ пыртӧм культура озырлун объектъяс, эрдӧдӧм культура озырлун объектъяс канмуӧн дӧзьӧритан мукӧд мероприятие, кутшӧмъясӧс нуӧдӧмыс Федеральнӧй оланпасӧн да тайӧ Оланпасӧн пыртӧма культура озырлун объектъяс дӧзьӧритан дінму органлӧн уджмогъясӧ; 
2) культура озырлун объектлысь историко-культурнӧй тӧдчанлуна категориясӧ, мый оз лӧсяв федеральнӧй тӧдчанлуна культура озырлун объектъяс лыдӧ объектсӧ пыртан муртӧсъяслы, дінму тӧдчанлуна культура озырлун объектлӧн историко-культурнӧй тӧдчанлуна категория вылӧ вежӧм йылысь культура озырлун объектъяс дӧзьӧритан федеральнӧй органлысь помшуӧмсӧ сӧгласуйтӧм; 
3) дінму тӧдчанлуна культура озырлун объектлысь историко-культурнӧй тӧдчанлуна категориясӧ федеральнӧй тӧдчанлуна культура озырлун объектлӧн историко-культурнӧй тӧдчанлуна категория вылӧ вежӧм йылысь культура озырлун объектъяс дӧзьӧритан федеральнӧй органлысь помшуӧмсӧ сӧгласуйтӧм; 
4) воштӧм культура озырлун объектсӧ федеральнӧй сьӧмкуд сьӧм тшӧт весьтӧ выльысь лӧсьӧдӧм йылысь культура озырлун объектъяс дӧзьӧритан федеральнӧй органлысь представлениеяс урчитӧм пӧрадокын сӧгласуйтӧм; 
5) Коми Республика мутасын меститчӧм федеральнӧй тӧдчанлуна историко-культурнӧй заповедникъяс котыртӧм йылысь, налысь мудоръяс да найӧс видзан режим вынсьӧдӧм йылысь культура озырлун объектъяс дӧзьӧритан федеральнӧй органлысь представлениеяс урчитӧм пӧрадокын сӧгласуйтӧм;
6) корӧмъяс урчитӧм: 
а) федеральнӧй тӧдчанлуна культура озырлун объектъяс видзӧм дорӧ; 
б) федеральнӧй тӧдчанлуна культура озырлун объектъяс видзӧм да наӧн вӧдитчӧм дорӧ сэк, кор урчитӧма Федеральнӧй оланпаслӧн 473 статьяса 4 пунктӧн;  
в) федеральнӧй тӧдчанлуна культура озырлун объектъясӧ пырны позянлун дорӧ (федеральнӧй тӧдчанлуна культура озырлун торъя объектъяс кындзи, кодъяслысь лыддьӧгсӧ вынсьӧдӧ Россия Федерацияса Веськӧдлан котыр); 
г) дінму тӧдчанлуна культура озырлун объектъяс видзӧм дорӧ; 
д) дінму тӧдчанлуна культура озырлун объектъяс видзӧм да наӧн вӧдитчӧм дорӧ сэк, кор урчитӧма Федеральнӧй оланпаслӧн  473 статьяса 4 пунктӧн; 
е) дінму тӧдчанлуна культура озырлун объектъясӧ пырны позянлун дорӧ; 
ж) меставывса (муниципальнӧй) тӧдчанлуна культура озырлун объектъяс видзӧм дорӧ; 
з) меставывса (муниципальнӧй) тӧдчанлуна культура озырлун объектъяс видзӧм да наӧн вӧдитчӧм дорӧ сэк, кор урчитӧма Федеральнӧй оланпаслӧн 473 статьяса 4 пунктӧн; 
и) меставывса (муниципальнӧй) тӧдчанлуна культура озырлун объектъясӧ пырны позянлун дорӧ;  
7) мукӧд уджмог, кутшӧмъясӧс Федеральнӧй оланпас да тайӧ Оланпасӧн пыртӧма культура озырлун объект дӧзьӧритан дінму органлӧн уджмогъяс лыдӧ.”.
5. 6 статьяын:
1) 1 юкӧнын:
а) медводдза абзацӧ “дӧзьӧритан зона” кывъяс бӧрын содтыны “культура озырлун объектлӧн” кывъяс;
б) коймӧд абзац гижны тадзи:
“Культура озырлун некымын объект налӧн историческӧй гӧгӧртасын ӧттшӧтш видзӧм могысь позьӧ урчитны тайӧ культура озырлун объектъяс вылӧ культура озырлун объектъяс дӧзьӧритан ӧтувъя зона, стрӧитчӧмсӧ да овмӧс нуӧдӧмсӧ лӧсьӧдан ӧтувъя зона да вӧр-ва ландшафт дӧзьӧритан ӧтувъя зона (водзӧ — культура озырлун объектъяс дӧзьӧритан ӧтувтӧм зона).”;
2) 2 да 3 юкӧнъяс гижны тадзи:
“2. Культура озырлун объектъяс дӧзьӧритан дінму орган Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органкӧд ӧтвылысь примитӧны культура озырлун объектъяс дӧзьӧритан зонаяс, сы лыдын культура озырлун объектъяс дӧзьӧритан ӧтувтӧм зона (Россия Федерацияса войтырлӧн торйӧн дона культура озырлун объектъяслӧн да Ставмирса озырлун списокӧ пыртӧм культура озырлун объектъяслӧн дӧзьӧритан зонаяс кындзи), урчитӧм, вежӧм йылысь помшуӧмъяс, вынсьӧдӧны тайӧ зонаяслӧн мутасъясса мудоръясын кар стрӧитан уджаланартъяс дорӧ корӧмъяссӧ:
1) федеральнӧй тӧдчанлуна культура озырлун объектъяс серти культура озырлун объектъяс дӧзьӧритан зона проектъяс подув вылын либӧ культура озырлун объект дӧзьӧритан ӧтувтӧм зона проект подув вылын –   культура озырлун объектъяс дӧзьӧритан федеральнӧй органкӧд сёрнитчӧмӧн; 
2) дінму тӧдчанлуна культура озырлун объектъяс серти культура озырлун объектъяс дӧзьӧритан зона проектъяс подув вылын; 
3) меставывса (муниципальнӧй) тӧдчанлуна культура озырлун объект серти культура озырлун объектъяс дӧзьӧритан зона проектъяс подув вылын –  Коми Республикаын муниципальнӧй юкӧнлӧн меставывса асвеськӧдлан органкӧд, кодлӧн мутасын меститчӧ тайӧ культура озырлун объектыс, сёрнитчӧмӧн.
3. Культура озырлун объект дӧзьӧритан дінму орган примитӧ тайӧ статьяса 2 юкӧнын индӧм культура озырлун объектъяс дӧзьӧритан зонаяслысь уджсӧ дугӧдӧм йылысь помшуӧмсӧ. Культура озырлун объектъяс дӧзьӧритан зонаяс дугӧдӧны ассьыныс уджсӧ Федеральнӧй оланпаслӧн 34 статья серти татшӧм зонаяслысь уджсӧ дугӧдӧм йылысь помшуӧм примиттӧг.”.
6. 8 статья гижны тадзи:
“8 статья. Культура озырлун объектъяс вылын
                   юӧртан гижӧдъяс да пасйӧдъяс
1. Реестрӧ пыртӧм дінму тӧдчанлуна культура озырлун объектъяс вылӧ ӧшӧдӧны коми да роч кывъяс вылын вӧчӧм юӧртан гижӧдъяс да пасйӧдъяс.
2. Культура озырлун объектъяс вылӧ юӧртан гижӧдъяссӧ да пасйӧдъяссӧ ӧшӧдӧны Федеральнӧй оланпаслӧн 27 статья серти.”.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 



          
     С.А. Гапликов
Сыктывкар
2019 вося кӧч тӧлысь 27 лун

